
UN Tourism мен Алматының бірлескен Centre 
Stage бағдарламасы: туризмді дамытуда 
әйелдер алдыңғы шепке шықпақ       
Алматы, Қазақстан, 1 қазан 2025 ж.  - UN Tourism мен Almaty Tourism Bureau арасындағы 
жаңа ынтымақтастық аясында әйелдердің құқығы мен мүмкіндігі артып, туризмді дамытуға 
елеулі үлес қоспақ.   

Көшпелілер дәуірінен бүгінге дейін қазақ әйелдері қоғамда маңызды рөл атқарып келді. 
Олардың біразы Алматы өңірінің туризм саласында да жылдар бойы еңбек етіп жүр. 
Дегенмен, әйелдердің өз әлеуетін толыққанды пайдаланып, қызметте өсуіне келгенде 
бірқатар кедергі бар: алдымен, қаржыға қол жеткізу мәселесі өзекті болса, одан соң оқу мен 
біліктілікті арттыруға арналған мүмкіндіктің аздығы, басшылық лауызымдарға өзгелермен тең 
ұсынылмауы. 

Осы мәселелерді шешу мақсатында UN Tourism Қазақстанды өзінің үздік Centre Stage 
бастамасына қосты. Centre Stage үкімет пен туристік бизнеске қолдау көрсетіп, әйелдердің 
экономикалық мүмкіндігі мен кәсіби дамуына жағдай жасайды. Жаңа серіктестік шеңберінде 
Алматы қаласы, жергілікті туристік компаниялар мен азаматтық қоғамнан шыққан ұйымдар 
Қазақстандағы әйелдердің туризмге қосқан салмақты үлесін елеп-ескеруге, олардың 
экономикалық жағынан да, қызметте де өсуіне мүмкіндік беретін іс-шаралар өткізеді.  

UN Tourism Атқарушы директоры Зорица Урошевич: «Әйелдер Қазақстанда да, барлық 
жерде де туризмнің тұрақтылығын, болашағын қалыптастырады. UN Tourism «Centre Stage» 
бағдарламасы арқылы Алматыдағы кәсіпкер әйелдер мен үздік әйел мамандардың көшбасшы 
болып, табысқа жетуі үшін қажет дағдыларды үйретіп, қолдау білдіруге, кеуделеріне сенім 
ұялатуға дайын». 

Almaty Tourism Bureau директоры Дияр Асқаров: «Алматыда тұрақты даму мен туризмнің 
тоғысатыны, ал бұл шаһардағы индустрияның әр бағытында күн өткен сайын әйелдердің 
маңызды рөл атқарып жүргені – біз үшін үлкен мақтаныш. Инновациялар, инклюзивтілік және 
тұрақты даму үшін туризмдегі әйелдердің әлеуетін арттыру шешуші мәнге ие, ал олардың 
өз саласында жетістікке жетіп, көш бастағаны қоғам мен қала өміріне едәуір оң әсер етеді. 
UN Tourism-мен серіктестік орнатып, біз әйелдер арасынан шыққан үздік мамандар мен 
кәсіпкерлерді қолдап, олардың табысқа жетуіне қажет мүмкіндіктер мен ресурстарды ұсынуға 
ниеттіміз. Біріксек, біз Алматыны «мүмкіндік», «жаһандық байланыс» пен «табанды даму» 
ұғымдарымен астасатын орталыққа айналдыра аламыз».  

Centre Stage бастамасы аясындағы негізгі ортақ бастамалар:

• туризмдегі әйелдердің құқықтары мен мүмкіндіктерін кеңейтуге арналған Еуропадағы өңірлік 
конференция (22–23 қазан); 

• туризм саласының 200-ге жуық маманына арналған 3 айлық оқу бағдарламасы; 
• ақпараттық‑ағартушылық науқан 
• Алматының туризмдегі әйелдерді «Әрекетке үндеуі» (Almaty Call for Action)  

Алматының «Әрекетке үндеуі» әйелдер бизнесіне қолдау көрсетіп, гендерге бөлмей 
қаржыландыруды қолға алатын, оқыту бағдарламаларын көбейтіп, басшылық қызметтегі 
әйелдердің көшбасшылығын демейтін шараларды қамтиды.  
 

Пайдалы сілтемелер 

 
Centre Stage бағдарламасы 
Әйелдердің туризмдегі құқықтары мен мүмкіндіктерін кеңейту жөніндегі Еуропадағы алғашқы 
өңірлік конференциясы 
2025 жылғы дайындық курсы — «Әйелдердің туризмдегі құқықтары мен мүмкіндіктерін 
кеңейту» 
UN Tourism және әйелдердің құқықтары мен мүмкіндіктерін кеңейту 
Туризмдегі мемлекеттік секторға арналған гендерлік аспектілерді ескеруге арналған нұсқаулық 
Туристік бизнеске арналған гендерлік инклюзивті стратегия 
Онлайн-курс «Туризмдегі гендерлік теңдік» (1 сағат) 

